
ASOSSIZ BOYISH NATIJASIDA VUJUDGA KELGAN MAJBURIYATLAR

Ikramov Abrorbek Kamoliddinovich

Sudyalar Oliy kengashi huzuridagi

0dil sudlov akademiyasi mustagqil izlanuvchisi,

Fuqarolik ishlari bo‘yicha Yangiqo‘rg‘on tumanlararo sudi sudyasi

Annotatsiya. Mazkur maqolada asossiz boyish tushunchasi va uning huqugqiy oqibatlari atroflicha tahlil qilinadi.
Xususan, fuqarolik huquqida asossiz boyish natijasida vujudga keladigan majburiyatlarning huquqiy tabiati,
ularning mohiyati hamda ijro etish mexanizmlari yoritilgan. Shuningdek, xorijiy huquqiy tajribalar bilan giyosiy
tahlil o‘tkazilib, milliy qonunchilikni takomillashtirish bo‘yicha ilmiy-amaliy takliflar beriladi.

Kalit so‘zlar: asossiz boyish, majburiyat, fuqarolik huquqj, zarar, qoplash, sud amaliyoti, huquqgiy mexanizm.

DOI: https://doi.org/10.47390/SPR1342V5110Y2025N64

Kirish. Fugarolik huquqida asossiz orttirilgan boylikni qaytarish muammolari alohida
orin egallaydi. O‘zbekiston Respublikasi Konstitutsiyasining 21-moddasiga ko‘ra, “Har bir
inson oz shaxsini erkin kamol toptirish huquqiga ega. Hech kimga uning roziligisiz
gonunchilikda belgilanmagan majburiyat yuklatilishi mumkin emas. Inson oz huquq va
erkinliklarini amalga oshirishda boshqa shaxslarning, jamiyat hamda davlatning huquqlari,
erkinliklari va qonuniy manfaatlariga putur yetkazmasligi shart [1].

Insonning huquq va erkinliklari fagat qonunga muvofiq va faqat konstitutsiyaviy
tuzumni, aholining sog'lig‘ini, ijtimoiy axlogni, boshqa shaxslarning huquq va erkinliklarini
himoya qilish, jamoat xavfsizligini hamda jamoat tartibini ta’'minlash magsadida zarur bo‘lgan
doirada cheklanishi mumkin”, - deb qayd etilgan.

“Asossiz boylik orttirishdan kelib chigadigan majburiyatlarning fuqarolik huquqiy
munosabatlar tizimida oz o‘rniga ega bo‘lishi va subyektlarning huquqglari va gonuniy
manfaatlarini himoya qilishning fugarolik-huqugqiy vositasi va usuli sifatida shakllanishi ham

ko‘plab fuqarolik huquqiy institutlar (shartnomalar, mulk huquqi, dilektlar) kabi uzoq tarixiy
o‘tmishga borib taqaladi. Insoniyat tarixining dastlabki davrlaridayoq o‘zgaga tegishli narsani
asossiz qo‘lga kiritish yoki ushlab qolish og‘ir gunohlardan biri sifatida qarab kelingan.

Adabiyotlar tahlili va metodologiya. Qadimgi Rim huquqi boshqa huquq manbalari va
huquqiy tizimlar hamda odat huquqglaridan farqli ravishda birinchilardan bo‘lib,
majburiyatlarni shartnomali va shartnomadan tashqari turlarga bo‘lish bilan birga,
shartnomadan tashqari majburiyatlarni zarar yetkazishdan kelib chiqadigan majburiyatlarga
va asossiz boylik orttirishdan kelib chiqadigan majburiyatlarga bo‘ladi.

.B. Noviskiyning fikricha, bir shaxsning mol-mulkiga ikkinchi shaxsga tegishli mol-
mulkning muayyan bir qismi (pul summalari, ashyolar, talab gilish huquqi va shu kabilar)
qo‘shilishi yoxud bir shaxsning mol-mulkida boshqa shaxsning mol-mulkiga topshirilishi kerak
bo‘lgan muayyan qismning saqlanib qolishini bir mol-mulk ikkinchisining hisobiga boyishi, deb
nomlash gabul qgilingan.

Bunda asossiz orttirilgan boylikni talab qilib olish manfaatdor shaxsga kondiksiyaviy,
condictio - deb nomlangan da’voni qilish imkoniyatini yaratgan.

Kondiksiyaviy da'vo talabi, Rim huquqi davridanoq ma’lum bo'lib, “kimdadir asossiz
ravishda paydo bo‘lgan begona mulk qaytarilishi kerak” degan tamoyilga asoslangan holda,
shaxsning buzilgan huquqlarini himoya qilish uchun qo‘shimcha vosita sifatida ishlatilib
kelingan bo‘lib, bugungi kunda ham o‘z dolzarbligini yo‘qotmagan. Ushbu shartnomadan
tashqari majburiyatlar turini o‘rganishga kirishar ekanmiz, uning ijtimoiy adolatni tiklashga
qaratilganligini qayd etish lozim.

Muhokama va natijalar. Huquq nazariyasida huquq normalari bilan axloq
normalarining o‘zaro bog'ligligi nazarda tutilar ekan. Huquq - o'z mohiyatiga ko‘ra adolat
prinsipini 0z ichiga oladi va aks ettiradi. Aynan shunday g‘oyalarni to‘liq aks ettiradigan ayrim
huquqiy institutlar mavjud. Hali qadimgi Rimdayoq quyidagi qoida qonun darajasida
mustahkamlangan edi: “Kimnidir qo‘lida asossiz ravishda paydo bo‘lgan boshqa birovning mol-
mulki qaytarilishi kerak”.

Bunday majburiyat shaxs tomonidan huquqiy asossiz ravishda olingan yoki saqlab
golingan mol-mulkni qaytarishga qaratilgan, ya’ni bu holat adolatsiz boyishni oldini olgan
holda, mulkdorning huquqlarini tiklashga qaratilganligini anglatadi [2].

Tadqiq etilayotgan mavzuda asossiz boyish natijasida vujudga keladigan
majburiyatlarning mohiyatini aniglash, shuningdek, amaliyotda ushbu normalarning qanday
tarzda amalga oshirilayotganini o‘rganishdan iborat. Ushbu maqsadga erishish uchun quyidagi
vazifalarni hal qilish zarur bo‘ladi:

1. Asossiz boyishdan kelib chigadigan majburiyatlarning asosiy belgilarini aniglash va
ularni shartnomadan tashqari delikt majburiyatlaridan farqglash;

2. Asossiz boyish turlarini o‘rganish;

3. Majburiyatlarning mazmunini aniqlash, ya’ni: asossiz boyishni qaytarish to‘g'risidagi
talablarni qanday bajarish kerakligi hamda ganday hollarda va ganday hisob-kitoblar amalga
oshirilishi lozimligini tahlil qilish;

4. Fuqarolik huquglarini himoya qilishga garatilgan boshqa turdagi majburiyatlar bilan
taqqoslash.

Asossiz boyish yoki boshga shaxsning mol-mulkini asrash natijasida yuzaga keladigan
majburiyat tuzilmasi quyidagi ikki elementdan iborat:

1. Bir shaxs boshqa shaxs hisobiga mol-mulk orttirgan yoki uni saglab qolganda;

2. Mazkur mol-mulk huquqiy asoslarsiz orttirilgan yoki saglab qolinganda [2].

Ye.A.Suxanovning fikriga ko‘ra, mol-mulkning asossiz ravishda orttirilishi (yoki saqlab
qolinishi)ga olib keladigan omillar turlicha bo‘lishi mumkin. Masalan:

jabrlanuvchining harakatlari (masalan, qarz miqdorini ikki marta to‘lash, oldin to‘langan
tovar uchun yana qaytadan pul to‘lash);

uchinchi shaxslarning harakatlari (masalan, tovarni yuk xatida ko‘rsatilgan shaxsga
emas, boshqa shaxsga xato bilan yetkazib berish);

mol-mulkni orttirgan shaxsning harakatlari (masalan, familiyasi bir xil bo‘lgan shaxsga
yuborilgan pochta pul o‘tkazmasini gabul qilish) [4].

Bunday majburiyatlarni vujudga keltiradigan harakatlar ham huquqiy, ham huquqqa zid
bo‘lishi mumkin. Masalan, agar vakil ishonch bildiruvchi topshirig‘ini lozim darajada
o‘rganmagan holda, ishonch bildiruvchining qarzini noto‘g‘ri shaxsga bersa — bu huquqqa zid
harakat hisoblanadi. Ammo agar ishonch bildiruvchining ozi shartnomada noto‘g‘ri shaxsni
ko‘rsatgan bo‘lsa, vakilning harakatlari huquqiy to‘g‘ri bo‘ladi.

Asossiz boyish ba’zan boshqa shaxs manfaatlarida qilingan harakatlar natijasida ham
yuzaga kelishi mumkin. Asossiz boyish majburiyati yuzaga kelishi uchun, mol-mulk huquqiy
asoslarsiz orttirilgan yoki saglab qolingan bo‘lishi shart. Agar bunday asos mavjud bo‘lmasa —
mol-mulk asossiz orttirilgan yoki saglab qolingan deb hisoblanadi [3].

Agar gqandaydir huquqiy norma bunday orttirish yoki saqlashni qo‘llab-quvvatlamasa,
huquqiy asos yo‘q deb baholanadi. Masalan, fermer xofjaligi ishchilarni yollab, ularni hosil
yig‘ishga jalb qilsa, lekin ular bir gqism hosilni yaqgindagi boshqa xo‘jalikdan yig‘ib, asosiy
xojalikning hosiliga qo‘shib yuborsa — bu holat asossiz ravishda mol-mulk orttirish deb
hisoblanadi.

Asossiz olish (yoki saglash) holati, agar keyinchalik huquqiy asoslar bekor gilinsa ham
yuzaga kelishi mumkin. Huquqiy asoslar yo‘qolishi deganda, oldingi huquqiy omillar, ya’'ni
mulkni asosli ravishda olish yoki saqlashga imkon beradigan sabablar, yo‘qolishi tushuniladi.
Bu holat, masalan, qonunning orqa ta’siri bilan yangi huquqiy normalarning qabul qilinishi
natijasida sodir bo‘lishi mumkin, bu esa oldin bajarilgan ishlar uchun asoslarni yo‘q qiladi.
Boshqa holatlarda esa yuqori instansiyalar tomonidan sud qarorlarini bekor qilish yoki
notariuslarning ijro yozuvlarini sud tomonidan hagiqatan ham noqonuniy deb topilishi asosida
mulkni tortish amallari bekor qilinishi mumkin.

Huquqiy magsadlar yo‘qolganda, mulkni berish uchun asoslar ham yo‘qoladi. Masalan,
ijjara beruvchi ijaraga bergan buyum ijara oluvchidan o‘g'irlansa, ijara oluvchi ushbu
buyumning qiymatini ijara beruvchiga qoplagan bo‘lsa, lekin keyinchalik buyum topilib, ijara
beruvchiga qaytarilsa, to‘lov uchun asos bekor bo‘ladi. Shuningdek, shartnomani haqiqgatan
ham bekor qilish holatida mulkni berish uchun huqugqiy asos yo‘qoladi [3].

Agar merosxo‘r vasiyatnoma asosida merosni olsa va pullarni sarflasa yoki merosga
kirish tartibida olgan mulkdan foydalansa, lekin keyinchalik vasiyatnoma noto‘g‘ri deb topilsa
va merosning haqiqiy merosxo‘rlari huqugqlari tiklansa, boshlang‘ichdagi merosxo‘r noto‘g'ri
asosda mulk olgan bo‘ladi, ya’'ni asossiz boyish hisoblanadi.

Asossiz boyishdan kelib chiqadigan majburiyatlar turlari fuqarolik huquqida asossiz
boyish ikki usul bilan yuzaga keladi: asossiz mulk olish va asossiz mulkni saqlash. Shu asosda,

373



SCIENCEPROBLEMS.UZ-ljtimoiy-gumanitar fanlarning dolzarb muammolari Ne 10 (5) - 2025

asossiz boyishdan kelib chigqan ikki tur majburiyatlar mavjud: asossiz mulk olishdan kelib
chiggan majburiyatlar va asossiz mulkni saqlashdan kelib chigqgan majburiyatlar [2].

Asossiz mulk olish va asossiz mulkni saglash tushunchalarini aniq farqlash zarur, bu
ularning moddiy sohadagi o‘zgarishlari bilan bog‘ligq. Asossiz mulk olishda moddiy sohada
o‘zgarishlar mavjud bo‘ladi, garchi bu o‘zgarishlar bo‘lmasligi kerak edi. Asossiz mulkni
saqglashda esa o‘zgarishlar yo‘q, ammo ular bo‘lishi kerak edi. Shu sababli, asossiz mulk olishda
talablar ilgari mavjud bo‘lgan holatni yoki unga yaqin holatni tiklashga garatilsa, asossiz mulkni
saqglashda talablar mavjud holatni boshlang‘ich holatga qaytarishga qaratilgan bo‘ladi.

Asossiz mulkni saqlashning bir shakli - mulkni oluvchida uning zimmasiga yuklangan
majburiyat tufayli zarar ko‘rgan tomonning mulki hisobiga yuzaga kelgan mulkiy foydadir.
Masalan, pul to‘lovini javobgar tomon emas, balki boshqa shaxs amalga oshirsa yoki mulk
javobgarga tegishli emas, balki boshqa shaxsniki bo‘lsa ham uni yetkazib berish majburiyati
bajarilsa, agar shaxs 0z vaqtida boshqa shaxs mulkidan foydalanib, uning mulk egasi bo‘lishni
xohlamasa, bu mulkni saqlash shakli hisoblanadi [4].

Asossiz boyish oqibatidagi majburiyatining mazmuni shundan iboratki, bu mulk oluvchi
yoki saqlovchida paydo bo‘lgan asossiz olingan yoki saqlangan mulkni qaytarish majburiyati
hamda zarar ko‘rgan tomonda bunday mulkni gaytarishni talab qilish huquqining paydo
bo‘lishida ifodalanadi.

Shuningdek, mulk asossiz ravishda olingan yoki saqlangani ma’lum bo‘lgan vaqtda shaxs
majburiy ravishda bu mulkni darhol qaytarishi kerak. Agar mulk o‘z vaqtida qaytarilmasa, u
holda qo‘shimcha majburiyatlar yuklanadi.

Asosan, asossiz boyish sifatida topilgan mulk haqiqiy holatda gaytarilishi kerak. Agar
mulk yetishmaslik yoki buzilish holatida bo‘lsa, uni olgan shaxs zarar ko‘rgan tomon oldida
javobgar bo‘ladi. Agar mulkni olgan shaxs asossiz boyishdan xabarsiz bo‘lsa, javobgarlik
fagatgina mulkni qasddan buzgan yoki qo‘pol ehtiyotsizlik holatida yuzaga keladi. Keyinchalik,
mulkni olgan shaxs faqat zarar yetkazganlikda emas, balki ehtiyotsizlik holatida ham,
shuningdek tasodifiy yetishmaslik yoki mulkning buzilishi uchun ham javobgar bo‘ladi.

Delikt va kondiksion da’volarni ayb mavjud yoki mavjud emasligiga qarab emas, balki
huqugbuzarning mulkiy manfaati bor yoki yo‘qligiga qarab farqlash mantiqliroq. Ma'lumki,
mulkiy zarar — bu huquq himoya giladigan mol-mulk giymatining yo‘qolishi yoki kamayishi
hisoblanadi [2].

Biroq, mulkiy ne’matlarni yo‘q qilish va kamaytirish shakllari turlicha bo‘ladi. Agar bu
harakatlar mol-mulkni yo‘q qilish, buzish, hayot yoki sog‘liqqa zarar yetkazish shaklida sodir
etilsa, bunday holda huquqgbuzar jabrlanuvchining mulkiy ne’matlarini kamaytirar ekan, undan
foyda ko‘rmaydi, balki faqat zarar yetkazadi. Agar mulkiy ne’matning kamayishi o‘g'irlik yoki
boshga asossiz ravishda mulkni egallash orqali yuz bersa, bunda huqugbuzar jabrlanuvchiga
zarar yetkazish bilan birga, asossiz ravishda boyib ketadi.

Xulosa. Hozirgi shiddat bilan rivojlanayotgan bugungi zamonda barcha sohalarda
bo‘lgani kabi asossiz boylik orttirish va bu boylikni qaytarish ham dolzarb hal etilishi lozim
bo‘lgan muammolar mavjud bo‘lib, bu esa ijtimoiy-igtisodiy munosabatlar tizimida o‘zgarishlar
yuzaga kelayotgan dolzarb masalalarni har tomonlama o‘rganish, amaldagi qonunchilik,
huquqgni qo‘llash amaliyoti va ilg‘or xorijiy tajribani tahlil qilish asosida qonunchilikni
jamiyatda sodir bo‘layotgan jarayonlarga mos ravishda takomillashtirilishi bilan ahamiyatlidir.

